
ᑲᑎᒪᖃᑎᖃᕐᓂᖅ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᖏᓐᓂᒃ  
 
ᒪᓐᓇᐅᔪᖅ ᐃᓕᖓᓂᖓ: ᒪᑐᐃᖓᔪᖅ 
ᒪᑐᐃᖅᑕᐅᓚᐅᖅᑐᖅ ᕕᑉᕈᐊᕆ 11, 2019, ᒪᑐᓂᐊᖅᖢᓂᓗ ᓄᑕᓐᓂᒃ ᑐᓂᔭᐅᓯᒪᓕᖅᐸᑦ ᔪᓚᐃ 31, 2019. 
 
ᐊᑐᓕᖅᑎᑕᐅᒐᓗᐊᖅᖢᓐᓂ ᓄᓇᕗᒻᒥ ᐊᖏᕈᑦ ᐊᕋᒍᒻᒥ 1993 ᐊᒻᒪ ᓄᓇᕗᑕᓚᐅᖅᖢᑎᒃ  1999, ᓄᓇᕗᒻᒥ ᐃᖃᓗᓕᕆᓂᖅ ᒪᓐᓇ ᓱᓕ ᒥᐊᓂᕆᔭᐅᕗᖅ 
ᓄᓇᑦᓯᐊᕐᒥ ᐃᖃᓗᓕᕆᓂᐅᑉ ᒪᓕᒐᖏᓐᓄᑦ. ᓄᑕᓐᓂᒃ ᒪᓕᒐᖃᕆᐊᖃᖅᐳᖅ ᐊᔨᒋᒃᑎᑕᐅᔪᓐᓂᒃ ᐃᖃᓗᒃᓯᐅᖅᑎᓄᑦ ᐱᔪᖕᓇᕐᓂᖏᓐᓄᑦ ᐊᒻᒪ ᓂᕐᔪᑎᑦ 
ᒥᐊᓂᕆᔭᐅᓂᖏᓐᓄᑦ ᐊᕿᒃᑕᐅᓯᒪᔪᓄᑦ ᓄᓇᕗᒻᒥᐅᓄᑦ ᓄᓇᐅᑉ ᐊᖏᕈᑎᖓᑕ ᐃᓗᐊᓐᓂ, ᐊᕿᒃᓯᒪᓗᒍᓗ ᐊᐅᓚᑦᓯᓂᖓᑦ ᒐᕙᒪᒃᑯᑦ 
ᐊᑐᓕᖅᑎᑕᐅᖁᑉᓗᒋᑦ ᓄᓇᖃᖅᖃᖅᓯᒪᔪᑦ ᓇᖕᒥᓂᖅ ᐊᐅᓚᑦᓯᔪᖕᓇᕐᓂᖓᑦ.  
 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᓴᕿᑎᑕᐅᓂᐊᖅᐳᑦ ᐱᓕᕆᖃᑎᒋᖕᓂᑯᑦ ᐅᑯᐊᖑᔪᑦ ᐃᒪᕐᒥᐅᑕᓕᕆᔨᑦ, ᓄᓇᕗᒻᒥ ᑐᖓᕕᒃᑯᑦ, ᓄᓇᕗᒻᒥ 
ᐅᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ, ᒪᑭᕕᒃ ᑯᐊᐳᕆᓴᓐᑯᑦ. ᒪᓕᒐᐅᓂᐊᖅᑐᑦ ᑐᕋᖓᓂᐊᖅᐳᑦ ᖃᓄᐃᑐᓗᒃᑕᓐᓄᑦ ᐃᖃᓗᖕᓄᑦ (ᑕᕆᐅᕐᒥᐅᑕᓄᓪᓗ ᓂᕐᔪᑎᓄᑦ) 
ᑐᑭᓂᒃᑎᑕᐅᓯᒪᔪᓄᑦ ᐃᖃᓗᓕᕆᓂᐅᑉ ᒪᓕᒐᖏᓐᓂ, ᐊᒻᒪ ᐃᓗᐊᓐᓂᐅᖅᐸᑕ ᓄᓇᕗᒻᒥ ᓄᓇᐅᑉ ᐊᖏᕈᑎᖏᑕ ᓄᓇᖁᑎᖏᓐᓂ (ᐃᓚᐅᑉᓗᑎᒃ ᐊᔨᒋᒃᑐᒻᒥᒃ 
ᓄᓇᒻᒥᒃ ᑐᓂᔭᐅᓯᒪᔪᑦ ᓄᓇᖃᖃᑕᐅᔪᓪᓗ) ᐊᒻᒪ ᓄᓇᕗᖕᒥ ᑕᕆᐅᓕᕆᓂᕐᒧᑦ ᐊᕕᒃᑐᖅᓯᒪᔪᓄᑦ .  
 
ᖃᓄᖅ ᐃᓚᐅᔪᒪᓐᓂᕈᕕᑦ  
 
ᑕᐃᑉᑯᐊ ᐃᓚᐅᓂᕐᒥᒃ ᐊᔪᕐᓂᐊᖅᑐᑦ, ᑎᑎᖃᓐᓂᒃ ᑐᓂᓯᔪᖕᓇᕐᓂᐊᖅᐳᑦ ᖃᕆᑕᐅᔭᒃᑯᑦ ᑎᑎᖃᐅᓯᕕᒃᑯᓪᓗ .  
 
ᑭᑐᑦ ᐃᓱᒪᒋᔭᐅᕙᑦ ᐅᖃᖃᑎᖃᕐᓂᕐᒥ  
 
ᑲᑎᒪᖃᑎᖃᕐᓂᖅ ᐅᑯᓇᖓ ᐅᖃᐅᓯᒃᓴᓂᒃ ᕿᓂᕐᓂᐊᖅᐳᑦ: 

• ᐃᓗᒥᐊᑦ, ᐱᓗᐊᖅᑐᒻᒥᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ ᓄᓇᖃᖅᑐᑦ  
• ᐅᑭᐅᖅᑕᖅᑐᒻᒥ ᓄᓇᖃᖅᖃᖅᓯᒪᔪᑦ ᑎᒥᖁᑎᖏᑦ   
• ᐃᖃᓗᒃᓯᐅᖅᑎᑦ, ᒪᖃᐃᑎᑦ ᑎᕆᖓᓂᐊᖅᓯᐅᖅᑎᓪᓗ  
• ᓄᓇᕗᒻᒥ ᒐᕙᒪᒃᑯᑦ  
• ᐱᓕᕆᕕᑦ 

 
ᐊᐱᖁᑎᑦ ᐅᔨᕐᓇᓗᐊᖅᑐᑦ ᐅᖃᐅᓯᐅᓂᐊᖅᑐᑦ  
 
ᓄᓇᕗᒻᒥ ᐊᖏᕈᑦ ᓴᕿᑎᑕᐅᓚᐅᕐᒪᑦ ᒥᐊᓂᖅᓯᖃᑕᐅᔪᖕᓇᕐᓂᕐᒧᑦ ᑐᑭᓕᐅᖅᑕᐅᓯᒪᓗᓂᓗ ᐱᓕᕆᐊᖏᓐᓂᒃ ᒥᓂᔅᑕᐅᑉ ᐃᖃᓗᓕᕆᓂᕐᒧᑦ 
ᐃᒪᕐᒥᐅᑕᓕᕆᔨᑦ, ᓄᓇᕗᒻᒥ ᐅᒪᔪᓕᕆᔨᕐᔪᐊᑯᑦ ᑲᑎᒪᔨᖏᑕ, ᐊᕕᒃᑐᖅᓯᒪᔪᑦ ᓂᕐᔪᑎᓄᑦ ᑲᑎᒪᔨᐅᔪᑦ, ᒪᖃᐃᑎᑦ ᑲᑎᒪᔨᖏᑦ ᓄᓇᓕᖕᓂ, 
ᐃᓕᑕᖅᓯᓯᒪᑉᓗᑎᒡᓗ ᐃᓄᐃᑦ ᐱᔪᖕᓇᕐᓂᖏᓐᓂᒃ, ᐃᓚᐅᑉᓗᓐᓂ ᐃᖃᓗᓕᕆᓂᖅ.  
 
ᐃᓱᒪᒋᔭᑉᓯᖕᓂᒃ ᑐᓴᕈᒪᕗᒍᑦ ᖃᓄᖅ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐅᑯᓂᖓ ᑐᕋᒐᐅᔪᓐᓂᒃ ᒪᓕᒋᐊᖃᕐᒪᖓᑕ  

• ᐃᓕᑕᖅᓯᓯᒪᓗᑎᒃ ᐱᓕᕆᐊᒃᓴᐅᔪᓐᓂᒃ ᐱᔪᖕᓇᕐᓂᕆᔭᐅᔪᓂᒡᓗ ᐃᖃᓗᐃᑦ ᒥᐊᓂᕆᔭᐅᓂᖏᓐᓄᑦ ᓄᓇᕗᒻᒥ  
• ᐃᓕᑕᖅᓯᓯᒪᓗᑎᒃ ᐃᓄᐃᑦ ᐊᖑᓇᓱᒍᖕᓇᕐᓂᖏᓐᓂᒃ  
• ᐊᑐᓕᖅᑎᑦᓯᓂᕐᒥᒃ ᐃᖃᓗᓕᕆᓂᕐᒥᒃ (ᓂᕐᔪᑎᓂᒃ) ᒥᐊᓂᕆᔭᐅᓂᖏᓐᓄᑦ ᑎᑎᕋᖅᓯᒪᓂᖏ ᒪᓕᒡᓗᒋᑦ ᓄᓇᕗᒻᒥ ᐊᖏᕈᒻᒥ  
• ᐃᖃᓗᐃᑦ ᓇᒻᒪᑎᐊᕐᓂᖏᓐᓄᑦ ᐊᑐᒐᐅᑲᓂᕐᓂᖏᓐᓄᑦ ᐃᖃᓗᒃᓯᐅᖅᑎᓄᑦ  
• ᐃᑲᔪᖅᑐᐃᓂᕐᒥᒃ ᓂᐅᕕᐊᒃᓴᖃᕐᓂᕐᒧᑦ ᓄᓇᕗᒻᒥ ᐃᖃᓗᐃᑦ ᐱᑕᒐᐅᔪᓐᓂᒃ  

 
ᐅᖃᐅᓯᐅᔪᑦ ᑲᑎᒪᓂᐅᔪᓐᓂ ᐊᑐᒐᐅᓂᐊᖅᐳᑦ ᒪᓕᒐᓕᐅᕐᓂᕐᒧᑦ, ᐅᐱᒋᔭᐅᓂᐊᖅᐳᓪᓗ ᐃᓱᒪᒋᔭᐅᓗᑎᒃ ᑕᒪᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓗᓕᖃᕐᓂᐊᕐᒪᑕ ᐊᒻᒪ ᐃᓄᐃᑦ ᖃᐅᔨᒪᓂᖏᓐᓂᒃ. 
 
ᐅᕙᑦᑎᓐᓄᑦ ᐅᖃᕐᓂᐊᖅᐳᓯ 
ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓ: DFO.NFR-RPN.MPO@dfo-mpo.gc.ca  

